
GOUVÈNÈ CUOMO ANONSE EKSPANSYON NOUVO PWOGRAM MÈT ANSEYAN 

ETA NEW YORK 
 

Yo ankouraje Pwofesè eksepsyonèl STEM yo pou aplike jiska 14 Me 2016 
 
 
Gouvènè Andrew M. Cuomo jodia te anonse ekspansyon Pwogram Mèt Anseyan nan 
Eta New York. Lanse nan 2013, inisyativ la ki pral rekonpanse pwofesè eta a ki pi 
pèfòman yo, garanti meyè yo ak pi entelijan yo ap rete nan edikasyon, epi ankouraje 
meyè pwofesè eta a pataje ekspètiz yo ak kòlèg ak pre-sèvis pwofesè. Lajan anplis ap 
pèmèt plis pwofesè ekspesyonèl lekòl segondè syans, Teknoloji, jeni ak Matematik 
rantre nan rezo ki egziste deja nan eta ki gen ladan 623 Mèt Anseyan. 
 
“Nou te kreye Pwogram Mèt Anseyan pou atire pwofesè nou yo ki pi bon ak pi entelijan 
nan salklas la epi ranfòse kalite lekòl nou yo nan kominote yo nan eta sa,” Gouvènè 
Cuomo te deklare. “Lè nou elaji pwogram sa nap bay plis pwofesyonèl ki gen talan nan 
edikasyon STEM opòtinite pou devlope karyè yo epi ede depoze fondasyon pou yon 
mendèv nan nivo mondyal. Mwen ankouraje tout edikatè eksepsyonèl New York yo nan 
domèn sa yo pou aplike jodia nan pwogram Mèt Anseyean.” 
 
Pwogram Mèt Anseyan sipòte pa patnè yo nan kanpis SUNY nan toulè nèf rejyon 
devlopman ekonomik yo e an patenarya avèk Math pou Etazini nan Vil New York. 
Anplis, twa pwogram rejyonal (Central New York, Long Island, ak Western New York) 
ap òganize yon pwogram pilòt pou etann pwogram Mèt Anseyan pou pwofesyonèl 
eksepsyonèl STEM yo avèk fòmasyon ak espesyalite nan travay avèk etidyan kap 
aprann Angle ak sa ki afekte a edikasyon spesyal yo.  
 
Chanselye SUNY, Nancy L. Zimpher te deklare, “Mèt Anseyan nou yo se vrè lidè nan 
edikasyon STEM, e travay yo enpòtan pou enspire plis pwofesè pou yo ka espesyalis, e 
kidonk etidyan yo ap gen yon konpreyansyon ki pi elve nan sijè STEM yo. Gen plis 
travay ki pou fèt lè nap pote pwogram Mèt Anseyan nan kominote yo nan eta nou an. 
Mwen ankouraje pwofesè nou yo ki pi entelijan pou rantre epi aplike jodia.” 
 
623 Mèt Anseyan aktyèl nou yo gen yon mwayèn 14 ane eksperyans nan ansèyman. 
Reprezante preske 300 distri lekòl, yo anseye nan tout nivo kou STEM yo nan nivo lekòl 
pre-segondè ak segondè. Senkant Mèt Anseyan te resevwa Sètifikasyon Konsèy 
Nasyonal, yon rekonesans nasyonal ki gen piwo standa pwofesyonèl. Anpil nan moun 
sa yo te kòmanse karyè ansèyman yo apre pwofesyon ki reyisi nan domèn STEM, enkli 

karyè kòm metewolojis, rechèch syantis, ak jeni mekanik. 
 
Pou w kalifye pou aplikasyon nan Pwogram Mèt Anseyan NYS, pwofesè yo sètifye kòm 
pwofesè lekòl piblik nan Eta New York nan klas sizyèm jiska douzyèm. Pwofesè yo dwe 
gen yon minimòm katran eksperyans ansèyman nan sijè STEM e yo dwe pase omwen 
60 pousan tan yo nan ansèyman sijè STEM.  
 
Moun yo ki reponn a kritè kalifikasyon ki anwo a ak kritè adisyonèl ki annaprè yo 
ankouraje pou aplike puo pwogram pilòt la ki te lanse nan Central New York, Long 
Island, ak rejyon Lwès New York:  

• Gen yon sètifika ekstansyon nan edikasyon bileng, oswa  
• Gen yon sètifikasyon nan Angle kòm yon Dezyèm Lang, oswa 
• Kenbe yon doub sètifikasyon nan yon domèn kontni ak edikasyon spesyal.  

 
Mèt Anseyan yo pral:  

• Resevwa yon salè $15,000 pa ane sou yon peryòd 4 ane pou patisipasyon nan 
pwogram lan (total konpansasyon an se $60,000 pou chak Master Teacher). 

• Enplike nan gide kòlèg yo ak nan opòtinite devlopman pwofesyonèl entansif 
nan domèn yo pandan tout ane akademik la. 

• Travay nan tèt ansanm ak fiti pwofesè ouben sa ki nan kòmansman karyè yo 
pou favorize yon anviwonman pozitif pou nouvo jenerasyon pwofesè STEM yo. 

• Blije patisipe nan reyinyon regilye gwoup yo, patisipe epi dirije plizyè sesyon 
devlopman pwofesyonèl chak ane, epi patisipe nan fòmasyon fiti edikatè ak sa 
ki nan kòmansman karyè yo nan kad pwogram Mèt Anseyan an. 

 
Wap jwenn enfòmasyon adisyonèl sou Pwogram Mèt Anseyan ak kondisyon aplikasyon 
ak pwosesis la disponib nan www.suny.edu/masterteacher.  

